
ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᐱᓇᓱᐊᖃᑎᓕᒃ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᐊᓯᖏᓐᓂᓗ ᐱᓇᓱᐊᕐᕕᓂᒃ ᐸᕐᓀᓂᕐᒧᑦ 

ᐱᕙᓪᓕᐊᑎᑦᓯᓂᕐᒧᓗ ᐱᓇᓱᐊᕐᓂᓂᒃ ᖃᐅᔨᕙᓪᓕᐊᑐᐃᓐᓇᕈᑎᑦᓴᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ 

ᐱᓇᓱᐊᕐᑕᖏᓐᓂᒃ, ᐱᔾᔪᔨᔭᖏᓐᓂᒃ ᖃᓄᐃᓘᕐᑎᐅᓂᖓᓂᓪᓗ ᐱᐅᓯᐅᒥᑎᑦᓯᓂᕐᒧᑦ ᖃᓄᐃᖕᖏᓯᐊᕐᓂᖏᑦᑕ 

ᓄᓇᕕᒻᒥᐅᑦ.  ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᓴᖑᐊᕐᓯᓲᖑᕗᖅ ᐃᓗᑦᓯᖓᓂᒃ ᑐᓴᕐᑕᐅᔭᕆᐊᓖᑦ ᑕᕝᕘᓇ ᐊᓪᓚᕕᒻᒥ 

ᓯᓚᑖᒎᕐᑐᑎᒍᓪᓗ ᐊᕐᖁᑎᐅᓲᑦ.  ᐃᑲᔪᕐᓯᓲᖑᔪᒍᑦ ᓇᐅᓕᒫᓄᑦ ᐃᓚᒌᒍᓯᐅᔪᓂᒃ, ᖃᕆᑕᐅᔭᑎᒍᑦ ᓄᐃᑦᓯᓂᕐᓂᒃ 

ᐊᓯᖏᓐᓂᓗ ᐱᔪᑦᓴᐅᔮᕈᑎᓅᓕᖓᔪᓂᒃ ᖃᓄᐃᓘᕐᓂᓂᒃ ᑕᒫᓂᓕᒫᖅ ᓄᓇᕕᒻᒥ, ᐱᔭᕆᐊᑭᓪᓕᐅᒥᑎᑦᓯᓲᖑᑦᓱᑕᓗ 

ᑐᓴᕋᕐᓴᓂᐊᕐᓂᓅᓕᖓᔪᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᔾᔪᔨᒍᑎᖏᓐᓂᒃ ᐱᓂᐊᕐᓂᖏᓐᓄ.  ᑐᓴᕈᑎᓕᕆᓂᕐᒧᑦ 

ᐱᓇᓱᐊᕐᕕᒃ ᑐᑭᒧᐊᕐᑎᓯᓲᖑᒻᒥᔪᖅ ᐱᖓᓱᐃᓕᕿᖓᔪᓂᒃ ᐅᖃᐅᓯᐅᑉ ᐁᑉᐱᐅᑎᖏᓐᓅᓕᖓᔪᓂᒃ ᑐᓵᔨᓅᓕᖓᔪᓂᓪᓗ, 

ᑲᔪᓯᒣᓐᓇᑐᓂᓪᓗ ᐊᖑᒻᒪᑎᑎᑦᓯᒋᐊᓂᐅᔪᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓇᐅᓕᒫᓄᑦ ᖃᕆᑕᐅᔭᒃᑰᕈᑎᖏᓐᓂᒃ, 

ᐱᓇᓱᒃᑏᓗ ᖃᕆᑕᐅᔭᑎᒍᑦ ᐱᑐᑦᓯᒪᐅᑎᒍᑎᖓᓂᒃ, ᓄᓇᓕᒫᓄᓪᓗ ᑕᑯᑦᓴᐅᓲᑎᒍᑦ ᖃᕆᑕᐅᔭᕐᑎᒎᕐᑐᓂᒃ 

ᐊᔾᔨᒌᖕᖏᑐᓂᒃ ᐱᑐᕝᕕᐅᔪᓂᒃ.  

 

1. ᑐᓴᕈᑎᓕᕆᓂᕐᒨᓕᖓᔪᑦ ᖃᓄᐃᓘᕐᓂᕕᓃᑦ - ᐃᓗᓐᓀᓄᑦ  

▪ ᐱᕈᓐᓇᓯᕙᓪᓕᐊᕈᑏᑦ, ᑕᒻᒪᓯᒪᔪᓐᓂᐊᓂᕐᒧᑦ ᕿᒥᕐᕈᓃᑦ ᐊᒻᒪᓗ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᖏᑦ 

ᐊᕐᕌᒎᓛᐅᔪᒥ KRG-ᓗ NPS-ᓗ ᐊᕐᕌᒍᑕᒫᕐᓯᐅᑎᖏᑦ ᑐᓴᕐᑎᓯᐅᑏᑦ ᐱᔭᕇᕐᑐᑦ. ᑕᑯᒥᓇᕐᑐᓕᐅᕐᑕᐅᓂᖏᑦ 

ᐊᒥᓱᐃᑦ ᑐᓴᕐᑎᓯᐅᑏᑦ ᑲᒪᒋᔭᐅᖏᓐᓇᑐᑦ. NPS 2022 ᑐᓴᕐᑎᓯᐅᑎᖓ ᐊᓪᓚᕕᑦᓴᒨᕐᑕᐅᔪᕕᓂᖅ ᐊᒻᒪᓗ 

ᓇᐅᓕᒫᓄᑦ ᑕᑯᑦᓴᐅᒍᓐᓇᓯᑦᓱᑎᒃ, ᐊᒻᒪᓗ NPS 2023 ᑐᓴᕐᑎᓯᐅᑎᖓ ᐱᐅᓴᕐᑕᐅᔪᖅ ᓇᐅᓕᒫᓄᑦ 

ᑕᑯᑦᓴᐅᒍᓐᓇᓯᖁᓪᓗᒍ. ᐊᓪᓚᕕᑦᓴᒨᔦᓃᑦ, ᖃᕆᑕᐅᔭᒧᓪᓗ ᐃᓕᐅᕐᙯᓃᑦ ᐊᒻᒪᓗ ᐊᑐᐃᓐᓇᕈᕐᑎᑕᐅᓂᖏᑦ 

KRG-ᒃᑯᑦ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑎᖏᑦ ᐊᒥᓱᐃᑦ ᐱᔭᕇᕐᑕᐅᖒᔭᕐᓯᒪᔪᑦ ᐱᔭᕇᕐᑕᐅᕆᐊᕕᑦᑐᑦ 

ᑕᕐᕿᐅᓛᕐᑐᓂᑦ ᙯᔪᓂᑦ.  

▪ ᑐᖓᓕᐊ ᕿᒥᕐᕈᐊᓕᐊᕕᓂᖅ ᓄᓇᕕᒻᒥ ᓂᐱᖏᑦ, ᓄᑖᖅ ᓄᓇᓕᓕᒫᑦ ᑐᓴᕋᑦᓴᖏᑦ ᕿᒥᕐᕈᐊᑦ, ᓄᓇᕕᓕᒫᒧᑦ 

ᐁᑦᑐᑑᑎᕕᓃᑦ ᐅᐱᕐᖓᓴᐅᑎᓪᓗᒍ, ᒫᓐᓇᓗ ᐊᑐᐃᓐᓇᐅᓕᕐᓱᓂ ᖃᕆᑕᐅᔭᑎᒍ5 KRG ᐱᑐᕝᕕᖓᓂ. 

ᐱᖓᓱᒋᓛᕐᑕᖓ ᐊᓪᓚᕕᑦᓴᒨᔭᕐᑕᐅᔪᖅ, ᐊᒻᒪᓗ ᐁᑦᑐᑑᑎᐅᓛᕐᓱᓂ ᓄᓇᕕᓕᒫᒧᑦ ᓯᑉᑎᒻᐱᕆᐅᑎᓪᓗᒍ. 

ᓄᓇᕕᐅᑉ ᓂᐱᖏᑦ ᐃᓗᓕᕐᑕᓕᒃ ᑲᑎᖕᖓᔩᑦ ᑲᑎᒪᓂᕕᓂᖏᑦᑕ ᐃᓗᓕᖏᓐᓂᒃ ᐊᒻᒪᓗ ᓴᕐᕿᔮᕐᑎᓯᑦᓱᑎᒃ 

ᐃᑲᔪᕐᓯᒍᑎᐅᓂᐊᕐᑐᓂᒃ ᓄᓇᕕᒻᒥᐅᓄᑦ ᑐᑭᓯᓕᐅᒥᖁᓪᓗᒋᓪᓗ ᓴᐳᒻᒥᓂᕆᓲᖏᓐᓂᒃ ᐱᒍᑦᔨᐅᑎᐅᓲᓂᓪᓗ 

ᓄᓇᓕᓕᒫᑦ ᑲᕙᒪᖓᓄᑦ. 

▪ ᑲᑎᒪᓂᖃᕐᓱᑎᒃ, ᑲᑎᖕᖓᔩᑦ ᑕᑯᓐᓈᑎᑕᐅᓛᕐᑐᑦ ᐸᕐᓀᒍᑎᓂᒃ, ᖃᐅᔨᓴᐅᑎᐅᔪᓂᑦ ᐊᒻᒪᓗ 

ᑐᓴᖃᑎᖃᕋᓱᐊᕐᓂᓂ ᑲᒪᒋᔭᐅᔪᑦ ᓇᓗᓀᕐᑕᐅᖁᓪᓗᒋᑦ ᑐᓴᐅᒪᒃᑫᓂᕐᒧᑦ ᑲᑌᑦ (ᐆᑦᑑᑎᒋᓗᒍ, ᖃᕆᑕᐅᔭᑎᒍᑦ 

ᐅᖄᖃᑎᒌᕝᕕᒃ ᐊᒻᒪᓗ ᑐᓴᐅᑎᒃ) ᐃᑲᔪᕐᓯᓂᐊᕐᑎᓗᒋᑦ ᐊᑐᓂ ᑲᕙᒫᐱᒃᑯᓂ ᐃᓄᓐᓂᒃ 

ᑐᓴᐅᒪᒃᑫᒍᓐᓇᓯᖁᓪᓗᒋᑦ ᓈᒻᒪᓈᑦᓯᐊᓂᕐᐹᒥᒃ; ᐱᓗᐊᕐᑐᒥᒃ ᓄᓇᓕᒻᒥ ᓱᔪᖃᑦᓴᓂᕐᐸᑦ ᐅᐃᒪᓇᕐᑐᖃᕐᓗᓂ 

ᑐᓴᕐᑎᓯᕕᐅᒍᓐᓇᕋᔭᕐᑐᒥᒃ. ᐆᑦᑐᕋᐅᑎ ᐱᓇᓱᐊᕐᑕᐅᔪᖅ ᓄᓇᓕᓐᓂ ᑰᑦᔪᐊᕌᐱᒻᒥ, ᓴᓪᓗᓂ ᐊᒻᒪᓗ 

ᑲᖏᕐᓱᐊᓗᑦᔪᐊᒥ ᐃᓚᐅᕕᖃᓛᕐᑐᑦ ᓄᓇᓕᐅᑉ ᐃᓗᐊᓂ ᑐᑭᑖᕆᒐᓱᐊᕐᓗᑎᒃ ᐊᒻᒪᓗ ᕿᒥᕐᕈᓛᕐᑐᑦ  

ᑐᓴᐅᒪᖃᑎᒌᓐᓂᒧᑦ ᐊᑐᕐᑕᐅᖃᑦᑕᕋᔭᕐᑐᓂᒃ ᐊᒻᒪᓗ ᐱᒍᑦᔨᐅᑎᓂᒃ. ᑐᕌᕐᑕᐅᔪᖅ ᐱᐅᓯᐅᒦᒋᐊᕋᓱᐊᕐᓂᖅ 

ᐃᓄᓕᒪᓄᑦ ᑐᓴᐅᒪᑎᑦᓯᓂᒃᑯᑦ ᐱᔪᓐᓇᓂᕆᔭᐅᔪᓂᒃ ᐊᑐᓂ ᑲᕙᒫᐱᒃᑯᓄᑦ ᐃᓱᒪᒋᓗᒋᑦ ᐃᑲᔪᕐᓯᕖᑦ, ᑲᑌᑦ 

ᐊᒻᒪᓗ ᐱᒋᐅᕐᓴᑎᑕᐅᓂᐅᕆᐊᓖᑦ.  

▪ ᑖᒃᑯᓇᓂ ᐅᓪᓗᓂ, ᑐᓴᐅᒪᖃᑎᒌᑦᑎᓯᔩᑦ ᐱᓇᓱᐊᖃᑎᖃᕐᓯᒪᔪᑦ KRG ᐱᓇᓱᕝᕕᖏᓐᓂᑦ ᐊᓯᖏᓐᓂᑦ 

ᐱᒋᐊᖕᙰᓂᒃᑯᑦ, ᒪᑯᐊ ᐃᓚᐅᑎᓪᓗᒋᑦ: 

o ᐋᕐᕿᓱᐃᓂᖅ ᐊᑐᕐᑕᐅᖃᑦᑕᕋᔭᕐᑐᓂᒃ ᐃᓕᒐᓱᐊᕈᑎᑦᓴᓂᑦ KRG-ᒃᑯᑦ ᑭᓇᐅᓂᕐᒥᓂᒃ 

ᓄᐃᑕᑎᑦᓯᒍᑎᖏᓐᓂ ᓄᓇᓕᓐᓂ ᓱᖃᑦᓯᑎᑦᓯᓂᖃᓕᕐᐸᑕ ᓄᐃᑕᑎᑕᐅᖃᑦᑕᕋᔭᕐᑐᓂᒃ, ᐱᓇᓱᒐᕐᓂᒃ 

ᓴᕐᕿᔮᕐᑎᓯᓃᑦ, ᓱᖃᑦᓯᒍᑎᑦᓴᓂᒃ ᐱᒍᒪᔭᐅᑎᑦᓯᒐᓱᐊᕐᓃᑦ ᐊᒻᒪᓗ ᐱᓇᓱᕝᕕᑦ ᐃᒻᒥᒎᕐᑎᑐᑦ 

ᑌᔭᐅᒍᓯᖏᑦᑕ ᐊᓪᓚᓯᒪᔪᖏᑦ 

o ᑲᔪᓯᒃᑫᓂᖅ ᓴᕐᕿᑎᑦᓯᒐᓱᐊᕐᓂᒧᑦ ᐊᑭᑐᔪᒥᐅᖑᓂᕐᒧᑦ ᐃᑲᔪᕐᓯᒍᑏᑦ ᐊᑐᐃᓐᓇᐅᓂᖏᓐᓄᑦ 

ᑐᓴᐅᒪᒃᑫᓂᖅ, ᐋᕐᕿᒋᐊᕐᑕᐅᓯᒪᓗᑎᒃ, ᓇᓗᓇᖕᖏᓂᕐᓴᓂᒃ ᑐᓴᐅᒪᑎᑦᓯᒍᑎᕐᑕᖃᕐᓗᓂ 

ᐱᓇᓱᐊᕐᑕᐅᓯᒪᔪᖅ ᐊᑐᐃᓐᓇᐅᓛᕐᓂᐊᑐᖅ ᐅᑭᐊᑦᓴᒥ 

o ᐱᓇᓱᐊᖃᑎᖃᕐᓂᖅ ᑲᔪᓯᖏᓐᓇᓂᐊᕐᑐᓂᑦ ᐱᓇᓱᒐᖃᕐᑎᓯᓂᖅ ᐊᖏᓕᒋᐊᕐᑕᐅᖁᓪᓗᒍ 

ᑐᓴᐅᒪᔭᐅᑦᓯᐊᖁᓪᓗᒋᑦ ᐱᒋᐅᕐᓴᑎᓂᕐᒧᑦ ᐱᓇᓱᐊᕋᑦᓭᑦ, ᐃᓚᐅᑎᓪᓗᒋᑦ ᓴᓗᒻᒪᓭᓂᕐᒧᑦ 

ᐱᔪᓐᓇᐅᑎᑖᕐᐸᓕᐊᓂᖅ, ᐊᒻᒪᓗ ᕿᒻᒥᓂᒃ ᑲᒪᒋᐅᕐᓴᓂᕐᒥᒃ ᐱᒋᐅᕐᓴᓂᖅ 

o ᐱᓇᓱᐊᖃᑎᖃᕐᓂᖅ ᐱᖕᖑᐊᓂᓕᕆᓕᓂᕐᒥᒃ ᓄᐃᑦᓯᓂᕐᒧᑦ ᐊᒻᒪᓗ ᖃᐅᔨᔭᐅᑎᑦᓯᓂᕐᒧᑦ ᓄᓇᕕᒃ 

ᑯᐯᒻᒥᐅᑦ ᐱᖕᖑᐊᑎᖏᓐᓄᑦ (TNQ) ᐱᓕᐅᑎᒍᑎ 2026-ᒥ ᐅᑭᐅᕐᑕᑐᒥᒃ ᐱᖕᖑᐊᓂᕐᔪᐊᒧᑦ. 

ᐱᓕᐅᑎᖃᑕᐅᔪᕕᓂᖅ ᓯᐊᔭ ᑳᓐ ᐃᓄᑦᔪᐊᒥᐅᖅ ᐱᐅᔪᐸᐅᔮᓗᒻᒥᒃ ᐊᓪᓚᖑᐊᕐᑐᕕᓂᖅ 

ᑐᕌᕐᓂᖃᑦᓯᐊᑐᓂᒃ ᓄᓇᕕᒻᒥᐅᑦ ᐱᕐᖁᓯᑐᖃᖏᓐᓄᑦ. 

o ᑲᔪᓯᑎᑦᓯᒐᓱᐊᕐᓂᖅ EAUFON ᐱᓇᓱᐊᕐᑕᐅᔫᑉ ᐊᐅᓚᑦᓯᔨᖏᓐᓂᒃ ᐃᓂᓪᓚᑎᕆᒐᓱᐊᕐᓂᒧᑦ 

ᐊᒻᒪᓗ ᑐᓴᐅᒪᑎᑦᓯᓂᕐᒧᑦ ᑲᑎᒪᓂᐊᕈᓯᖃᕐᑎᓯᓂᕐᒧᑦ ᐅᓐᓂᑑᑕᐅᔫᑉ EAUFON ᐃᕙᓘᔭᐅᑉ 

ᐱᑐᑦᓯᒪᐅᑎᖓᑕ ᒥᑦᓵᓄᑦ ᓄᓇᖕᖑᐊᒨᔭᕐᑕᐅᓂᖓ ᐊᒻᒪᓗ ᐸᕐᓇᑕᐅᒪᔪᖅ ᐅᖓᕙᒥ ᓄᓇᓕᓐᓄᑦ. 

o ᓴᕐᕿᑎᑦᓯᒋᐊᓪᓛᓂᖅ ᑲᕙᒫᐱᒃᑯᓅᓕᖓᔪᒥᒃ ᖃᐅᔨᑎᑦᓯᒍᑎᒥᒃ ᑮᓇᐅᔭᖃᕐᑎᓯᒍᑎᐅᓂᐊᕐᑐᓂᑦ 

ᐃᓪᓗᓂ ᓄᑕᐅᓯᓕᕈᓐᓇᑐᓕᕆᓂᕐᒥᒃ ᐃᑲᔪᕐᓯᓂᐊᕐᑎᓗᒍ ᑲᔪᓯᑎᑕᐅᓂᑦᓴᖓᓄᑦ 2021-2027 

ᐃᒋᑕᑦᓭᑦ ᓴᓂᓕᐊᕕᓃᑦ ᐊᐅᓚᑕᐅᓂᖏᓐᓄᑦ ᐸᕐᓀᒍᑎ. ᑖᓐᓇ ᐃᓗᓕᕐᑕᓕᒃ ᑐᓴᐅᒪᖃᑎᒌᓐᓂᒧᑦ 

ᐸᕐᓀᓂᖅ, ᑕᕐᕋᓕᔮᓕᐅᕐᓂᖅ ᐊᒻᒪᓗ ᖃᐅᔨᒪᔭᐅᑎᑦᓯᒐᓱᐊᕐᓂᖅ ᐊᑐᕐᑕᐅᓚᖓᕈᓐᓀᑐᓂᒃ 

ᐊᑐᕐᑕᐅᕆᐊᓪᓛᖁᓪᓗᒍ ᐊᒻᒪᓗ ᐱᐅᓕᐊᕆᒐᓱᐊᕐᓂᒧᑦ ᐊᒻᒪᓗ ᐅᒃᑯᐃᑕᐅᓂᑦᓴᖏᓐᓄᑦ ᓄᑖᑦ 

ᓴᓗᒪᒐᓱᐊᕐᓂᒧᑦ-ᐱᓇᓱᕝᕖᑦ ᑰᑦᔪᐊᒥ ᓴᓪᓗᓂᓪᓗ. 

o ᑲᒪᒋᑦᓱᒋᑦ 145 ᑐᑦᓯᕋᐅᑏᑦ ᐅᖃᐅᓰᑦ ᐁᑉᐹᓅᔭᕐᑕᐅᒋᐊᓖᑦ ᐊᒻᒪᓗ ᑐᓵᔨᓄᑦ ᐱᓇᓱᐊᕐᑕᐅᒋᐊᓖᑦ, 

ᐊᑕᐅᓯᖅ ᐱᖓᓱᐃᓂ ᑐᑦᓯᕋᐅᑎᕕᓃᑦ ᑲᒪᒋᔭᐅᑎᓪᓗᒋᑦ ᐱᓇᓱᕝᕕᑕ ᐅᖃᐅᓯᐅᑉ ᐁᑉᐹᓅᔦᔨᖓᓄᑦ. 

ᐱᓇᓱᐊᕋᓱᐊᖏᓐᓇᑐᒍᑦ ᐱᐅᓯᐅᒦᒋᐊᕋᓱᐊᕐᓂᒧᑦ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᖏᓐᓄᑦ, 

ᐃᓚᐅᑎᓪᓗᒋᑦ ᓄᑖᑦ ᐃᓕᔪᕕᓃᑦ ᐊᐱᕐᓱᑕᐅᒍᓐᓇᑐᑦ ᐃᓄᑦᑎᑑᓕᕐᑎᕆᔩᑦ, ᐊᒻᒪᓗ 

ᐱᒋᐊᖕᖓᑕᐅᓂᑦᓴᖓ ᖃᕆᑕᐅᔭᒨᕐᑐᖅ ᐅᖃᐅᓯᐅᑉ ᐁᑉᐹᓅᔦᒍᑎ ᐱᓇᓱᕝᕕᒥ ᐱᒍᑦᔭᐅᔪᓂᒃ 

ᑐᑭᓯᐊᑦᓯᐊᓂᕐᓴᐅᓕᖁᓪᓗᒋᑦ ᐅᖃᐅᓯᐅᑉ ᐁᑉᐹᓅᔦᓂᕐᒧᑦ. 

 

2. ᑕᒃᑰᓈᕐᓂᕙᓪᓗᓂᖅ (ᓇᐅᓕᒫᓄᑦ) ᑐᓴᕋᕐᓴᓅᓕᖓᓂᕐᒧᑦ ᑐᓴᕐᑕᐅᑎᑦᓯᓂᖅ  

 

ᑖᒃᑯᓇᓂ ᐅᓪᓗᓂ, ᐱᓇᓱᕝᕕᒃ ᑲᔪᓯᒃᑫᓯᒪᔪᖅ ᐊᑐᐃᓐᓇᕈᕐᑎᕆᑦᓱᓂ ᐊᒻᒪᓗ ᐁᑦᑐᑐᐃᑦᓱᓂ 

ᐱᕙᓪᓕᐊᔪᓕᕆᐅᑏᑦ ᐊᓪᓚᓯᒪᔪᖏᑦ ᑲᒪᒋᔭᐅᓯᒪᔪᑦ ᐊᓪᓚᕕᑦᓴᒨᔦᓃᑦ ᐊᒻᒪᓗ ᑐᓴᐅᑎᒃᑯᑦ ᓂᑦᔮᑎᑕᐅᓂᖏᑦ.   

▪ ᑲᑎᒪᐅᑎᑦᓭᑦ ᓄᓇᓕᓕᒫᑦ ᑲᑎᒪᔨᖏᑦ ᑲᑎᒪᓂᖏᓐᓄᑦ ᓯᑉᑎᒻᐱᕆ 8-11, 2025-ᒥ (ᓯᑉᑎᒻᐱᕆ 5) 

▪ ᖃᕆᑕᐅᔭᒨᕐᑐᖅ ᓯᓈᓕᒫᒥᒃ ᓄᓇᖕᖑᐊᓕᐅᕐᓂᒧᑦ ᐃᑲᔪᕐᓯᐅᑎᓂᑦ ᓂᕈᐊᕐᓂᖅ ᐊᑦᑕᓇᖕᖏᑐᒥᒃ, 

ᓴᓗᒪᔫᑦᓱᓂ ᐊᕐᖁᑎᑦᓴᐅᒍᓐᓇᑐᖅ EAUFON ᓱᓪᓗᓕᖓᓄᑦ ᐅᖓᕙᒥ (ᐊᐅᒡᒎᓯ 14) 

▪ ᐱᕙᓪᓕᐊᔪᓕᕆᓂᕐᒥᒃ ᐊᔪᖀᒋᐊᕐᕕᒃ – ᑐᓴᕐᑎᓯᓂᖅ ᐳᕕᕐᓂᑐᒥ ᒥᕝᕕᖓᓂ ᐊᑐᓲᓂᑦ CYPX (ᑐᓴᕐᑎᓯᐅᑏᑦ 

ᓴᕐᕿᑎᑕᐅᓯᒪᔪᑦ ᐊᐅᒡᒎᓯ 11, ᔪᓓ 29, ᔪᓓ 9, ᔫᓂ 27, ᒣ 29) 

▪ ᐃᓄᓕᒫᓄᑦ ᑐᓴᕐᑎᓯᐅᑎ ᑕᕐᕋᒥ ᓄᓇᓕᒻᒥ ᐃᓄᑦᔪᐊᒥ – ᓯᕗᓕᕐᑎᒃ ᐃᐴ (ᔪᓓ 22) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓚᑦᔪᒍᓱᑦᑐᑦ ᐃᓄᑦᔪᐊᒥ ᐱᓂᕐᓗᑕᕕᓂᐅᑉ ᐃᓚᖏᓐᓄᑦ ᐊᒻᒪᓗ 

ᓄᐃᑦᓯᓱᑎᒃ ᑕᒉᓐᓇᓭᓐᓇᖅ ᕿᒥᕐᕈᓂᐊᕐᓂᒧᑦ (ᔪᓓ 21) 

▪ ᐊᓪᓚᑕᐅᒪᔪᖅ ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔨᖏᓐᓄᑦ - ᐃᓅᒍᓐᓀᑐᓕᕕᓂᒃ ᐱᓂᕐᓗᓱᓂ ᐃᓄᑦᔪᐊᒥ ᔪᓓ 

17, 2025 (ᔪᓓ 18) 

▪ ᐊᓪᓚᑕᐅᒪᔪᖅ ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔨᖏᓐᓄᑦ – ᐃᓄᒃ ᐊᓯᐅᒪᓂᖓᓄᑦ ᑐᓴᕐᑎᓯᐅᑎ ᑰᑦᔪᐊᒥ 

(ᔪᓓ 8) 

▪ ᕿᐊᓪᑕ ᓯᓅᐹᓪ ᐅᖃᐅᓯᖏᑦ, ᐊᖓᔪᕐᖄᖅ, ᑲᓇᑕᒥ ᓄᓇᕐᖄᓯᒪᔪᐃᑦ ᐅᓪᓗᖓ (ᔫᓂ 21) 

▪ ᓄᓇᓕᒃ ᓭᓐ-ᐅᔅᑕᔅ ᑐᓴᕐᑎᓯᓂᖓ ᑭᒡᒐᑐᕐᓂᐅᓂᕐᒥᓄᑦ ᐅᐃᒪᓇᕐᑐᓕᕆᓂᕐᒥᒃ ᐅᖄᓚᕕᐅᕕᐅᓂᐊᕐᓂᒥᓄᑦ 

ᓄᓇᕕᒻᒥ ᓄᓇᓕᓐᓂ ᐅᖄᓚᒍᑎᐅᔪᓂᑦ ᑲᒪᒋᔭᖃᖃᑦᑕᓂᐊᕐᓂᒧᑦ (ᔫᓂ 18) 

▪ ᐃᓪᓗᖃᕐᑎᓯᓂᕐᒧᑦ ᐃᓱᐊᖁᑎᑦᓭᑦ, ᓄᑖᖅ ᐃᓄᓕᒫᑦ ᖃᓄᐃᖕᖏᓯᐊᕐᓂᖏᓐᓄᑦ ᐱᒋᐊᖕᖓᐅᑎ ᐊᒻᒪᓗ 

ᓄᑖᑦ ᑲᑎᒪᐅᑎᕕᓃᑦ ᕿᑎᕐᖃᓵᑕᒫᑦ ᑲᑎᒪᓂᕆᓱᖏᓐᓄᑦ ᓄᓇᓕᓕᒫᑦ ᑲᑎᒪᔨᖏᑦ (ᔫᓂ 12) 

▪ ᓄᓇᕕᒻᒥ ᓯᕗᓕᕐᑏᑦ ᐊᓪᓚᕕᓕᕕᓃᑦ ᑯᐯᒃᑯᑦ ᒥᓂᔅᑕᖓᓄᑦ ᐃᓗᓯᕆᓂᕐᒥᒃ ᐳᕙᓪᓗᓂᐅᑉ ᒥᑦᓵᓄᑦ 

ᐃᓄᓕᒫᑦ ᐃᓗᓯᕐᓱᓯᐊᕆᐊᖃᕐᓂᖏᓐᓄᑦ ᐅᐃᒪᓇᕐᓂᖓᓄᑦ (ᔫᓂ 9)  

▪ ᐳᕕᕐᓂᑑᑉ ᓄᓇᓕᖓ ᑭᖑᓪᓕᐹᒥᒃ ᖃᓄᐃᓕᖓᓂᖏᑦ ᐅᐃᒪᓇᕐᑐᖃᕐᓂᒥᓄᑦ ᐃᒪᑦᓴᖃᖕᖏᓂᕐᒧᑦ 

ᐱᓀᓗᑕᐅᔪᒥᒃ (ᔫᓂ 6) 

ᑐᑭᒧᐊᕐᑎᓯᔨ ᐱᓇᓱᐊᖃᑎᓕᕕᓂᒃ DGO-ᒥᒃ ᐊᒻᒪᓗ ᐳᕐᑐᓂᕐᓴᒥᒃ ᐊᔪᖀᒋᐊᕐᑎᒥᒃ ᑲᔪᓯᑎᑕᐅᖁᓪᓗᒋᑦ 

ᐊᐱᕐᓲᔭᕐᓃᑦ ᐱᕙᓪᓕᐊᔪᓕᕆᐅᑎᕕᓃᑦ ᐅᖃᐅᓯᕕᓂᖏᓐᓂᒃ ᐊᖓᔪᕐᖄᒧᑦ ᕿᐊᓪᓚ ᓯᓅᐹᓪ ᐊᒻᒪᓗ ᐊᓯᖏᑦ 

KRG ᐅᖃᕐᑎᖏᑦ ᓰᐲᓰᒃᑯᑦ ᑕᕐᕋᒥ ᑐᑦᑕᕕᑎᒍᑦ, ᓄᓇᑦᓯᐊᖅ ᐱᕙᓪᓕᐊᔪᓕᕆᔩᑦ, Radio-Canada ᐊᒻᒪᓗ 

ᑕᕐᕋᒥᐅᑦ ᓂᐱᖓᑦ (TNI). ᐅᓄᕐᓯᕙᓪᓕᐊᓱᑎᒃ, ᑐᓴᐅᒪᖃᑎᒌᓐᓃᑦ ᐃᓂᓪᓚᑎᕆᖃᑦᑕᑐᑦ 

ᐱᕙᓪᓕᐊᔪᓕᕆᓂᒃᑯᑦ ᑐᓴᐅᒪᒃᑫᓃᑦ ᐊᒻᒪᓗ ᐊᐱᕐᓲᔭᕐᓂᒧᑦ ᑐᑦᓯᕋᐅᑏᑦ ᑯᐯᒃᑯᓂ ᐊᒻᒪᓗ ᑲᓇᑕᓕᒫᒥ 

ᐱᕙᓪᓕᐊᔪᕆᕕᖏᓐᓂ. 

ᐱᒋᐊᓪᓚᑐᒥᒃ, ᑲᒪᒋᔭᖃᓲᖑᔪᒍᑦ ᖃᕆᑕᐅᔭᑎᒍᑦ ᐅᖄᕈᑎᐅᓲᓂᒃ ᐊᒻᒪᓗ ᑐᓴᐅᒪᒃᑫᒍᑎᓂᒃ ᖃᕆᑕᐅᔭᑎᒍᑦ 

ᐊᓪᓚᓲᖑᑦᓱᑕ ᐱᒻᒪᕆᐅᖁᑎᒋᔭᐅᔪᓂᒃ KRG-ᒃᑯᓄᑦ, ᐊᒻᒪᓗ ᐊᓪᓚᓯᒪᔪᓕᐅᕐᓱᑕ ᓀᓪᓕᑎᕐᓯᒪᔪᓂᒃ 

ᓄᓇᓕᓕᒫᑦ ᑲᑎᒪᐅᑎᖏᓐᓂᑦ, ᑲᕙᒫᐱᒃᑯᑦ ᓄᓇᓕᖏᓐᓂᒃ, ᐊᒻᒪᓗ KRG ᐱᓇᓱᕝᕕᖏᓐᓂ.    

 

3. ᓇᐅᓕᒫᓄᑦ ᖃᕆᑕᐅᔭᑎᒎᕐᓂᖅ, ᖃᕆᑕᐅᔭᑎᒎᑦ ᑕᑯᑦᓴᐅᑎᑦᓯᕕᒃ ᐱᓇᓱᒃᑏᓗ ᖃᕆᑕᐅᔭᕐᕕᖓ 

ᐱᓇᓱᕝᕕᒥᑕ  

ᑐᓴᕈᑎᓕᕆᓂᖅ ᐱᓇᓱᐊᖃᑎᖃᓲᖅ ᑖᒃᑯᓂᖓ ᐱᓇᓱᕝᕕᐅᔪᓂᒃ ᑕᒪᒃᑯᓂᖓ ᐃᓚᐅᑎᑦᓯᓂᕐᑎᒍᑦ, 

ᐱᔭᕆᐊᑭᑦᑑᓱᑎᒃ ᐊᑐᐊᕋᑦᓴᓕᓐᓂᒃ ᓈᒻᒪᓈᕐᑐᓂᓪᓗ ᓂᕕᖕᖓᑕᐅᒪᔪᓂᒃ ᑕᒪᒃᑯᓂᖓ ᑐᓴᕐᑕᐅᔭᕆᐊᓕᓐᓂᒃ 

ᖃᕆᑕᐅᔭᒎᒍᑎᑦᑎᓂ, ᓇᐅᓕᒫᑎᒍᑦ ᖃᕆᑕᐅᔭᕐᑎᒎᕐᑐᓂ ᐱᓇᓱᒃᑏᓗ ᐱᓇᓱᕝᕕᒥᑕ ᖃᕆᑕᐅᔭᑎᒍᑦ 

ᑐᓴᐅᒪᖃᑎᒌᕝᕕᖓᑕ.  ᑕᕝᕙᓃᓐᓂᒥᓂ: 

▪ ᑐᓴᐅᒪᖃᑎᒌᑦᑎᓯᓂᕐᒧᑦ ᖃᕆᑕᐅᔭᓕᕆᔨ ᓴᕐᕿᑎᑦᓯᔪᕕᓂᖅ 35-ᓂᑦ ᐊᑐᐃᓐᓇᓂᒃ ᓄᑖᓂᑦ ᐱᓇᓱᒐᕐᓂᑦ 

KRG ᐱᑐᕝᕕᖓᓂ ᐊᒻᒪᓗ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᒥ; ᐊᒻᒪᓗ ᓴᕐᕿᑎᑦᓯᓱᓂ ᐊᓪᓚᓯᒪᔪᓂᒃ 

ᓄᓇᓕᓕᒫᑦ ᑲᑎᒪᔨᖏᑦᑕ ᐱᓇᓱᐊᕐᓯᒪᔭᖏᓐᓂᒃ, ᓄᓇᕕᒃ ᑯᐯᒻᒥ ᐱᖕᖑᐊᑏᑦ ᓴᕝᕕᕈᑎᖏᑦᑕ 

ᑕᑯᒥᓇᕐᑐᓕᐅᕐᓂᖏᓐᓄᑦ ᐱᓕᐅᑎᒍᑎ, ᐳᓛᕆᐊᕐᓂᖅ ᐊᑐᕆᐊᓪᓚᑐᑦᓴᓂᒃ ᐊᐅᓚᑦᓯᓂᕐᒧᑦ ᐱᓇᓱᐊᖃᑎᒋᔦᑦ 

ᓄᓇᕕᒻᒥ, ᐅᕕᒃᑫᑦ ᓱᖃᑦᓯᑎᑦᓯᔨᖏᑦ ᐱᒋᐅᕐᓴᓂᖏᑦ ᐃᖃᓗᓐᓂ, EAUFON ᐳᕐᑐᔪᒥ-

ᐱᓪᓗᑯᒋᐊᓕᓕᕆᐅᑏᑦ ᓯᑦᔭᓂ ᓄᓇᖕᖑᐊᓕᐊᕆᔭᐅᓂᖏᑦ ᐅᖓᕙᒥ, ᓄᓇᕕᒻᒥ ᐱᓇᓱᒐᖃᕐᓂᖅ, ᑕᒫᓂ 

ᖃᕆᑕᐅᔭᖃᕐᑎᓯᕕᐅᑉ ᐱᒍᑦᔨᕕᖏᑦ, ᓄᓇᕕᐅᑉ ᓂᐱᖏᑦ ᕿᒥᕐᕈᐊᖅ, ᑕᕐᕋᒥ ᓄᓇᓕᓐᓂ ᐃᒪᖏᑦᑕ 

ᖃᐅᔨᓴᕐᑕᐅᓂᖏᑦᑕ ᑐᓴᕐᑎᓯᐅᑎᖏᑦ, NPS ᐊᐅᓚᓂᖏᑦ, ᐊᒻᒪᓗ ᓄᓇᕕᒻᒥ ᓯᕗᓕᕐᑏᑦ ᑲᑎᒪᓂᖓ. 

ᐱᓇᓱᑦᑎᕗᑦᑕ ᐱᑐᕈᑎᖓ ᖃᕆᑕᐅᔭᒥ ᓴᕐᕿᔮᕐᑎᑕᐅᔪᕕᓃᑦ ᐊᓪᓚᓯᒪᔪᓂᒃ KRG ᐱᓇᓱᑦᑎᖏᑦᑕ 

ᐱᐅᓯᒋᒋᐊᓕᖏᓐᓂᒃ ᐊᓂᕐᓂᐅᑉ ᐱᐅᓯᖓᓂᒃ ᐱᐅᖕᖏᓕᕐᐸᓕᐊᔪᖃᕐᑎᓗᒍ, ᐱᓇᓱᑦᑎᓂᒃ 

ᐃᑲᔪᕈᒪᓂᓕᓐᓂᒃ ᑐᑦᓯᕋᐅᑎᖃᕐᓂᖅ ᕿᓂᕐᓂᒧᑦ ᐊᓯᐅᒪᔪᒥᒃ ᑰᑦᔪᐊᒥ, ᐊᒻᒪᓗ ᐊᐅᓪᓚᕈᑏᑦ ᐱᓇᓱᑦᑎᓄᑦ 

ᐳᓛᕆᐊᕐᓂᒧᑦ ᐱᖑᐊᓗᐃᑦ ᒥᕐᖑᐃᓯᕐᕕᖓᓄᑦ. 

▪ ᑲᑎᒪᓂᖃᕐᑎᓗᒍ, ᓴᕐᕿᑎᑕᐅᒪᔪᒥᒃ ᑎᑭᑕᐅᓛᕐᑐᓯ ᐊᔪᐃᓐᓈᕆᒍᑎᕗᓐᓂᒃ ᖃᕆᑕᐅᔭᑎᒍᑦ 

ᑐᓴᐅᒪᖃᑎᒌᕝᕕᒥ ᐊᑐᖃᑦᑕᓂᒃᑯᑦ ᐅᓄᕐᓯᒋᐊᖁᓪᓗᒋᑦ ᖃᐅᔨᒪᔭᐅᓕᐅᒥᖁᓪᓗᒋᑦ KRG ᐱᓇᓱᐊᕐᑕᖏᑦ 

ᐊᒻᒪᓗ ᐱᒍᑦᔨᐅᑎᖏᑦ. ᑖᒃᑯᓇᓂ ᐅᓪᓗᓂ, ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᒥ ᑲᒪᔨ ᐃᓚᐅᖃᑕᐅᔪᕕᓂᖅ 

ᐊᒥᓱᐃᓄᑦ ᑕᑯᓐᓇᕋᑦᓴᓕᐅᕐᓂᓄᑦ ᐊᒻᒪᓗ ᐊᑦᔨᖑᐊᓕᐅᕐᓂᓄᑦ ᐱᓇᓱᐊᕐᓱᑎᒃ, ᐃᓚᐅᑎᓪᓗᒋᑦ ᐃᓱᒪ 

ᐅᐱᕐᖔᒥ ᐱᓇᓱᐊᕐᑌᑦ, ᑲᓇᑕᒥ ᓄᓇᖃᕐᖄᓯᒪᔪᐃᑦ ᐅᓪᓗᖓᓂ ᐅᖃᐅᓯᒋᔭᕕᓃᑦ, ᑕᒫᓂ ᑐᓴᐅᒪᒃᑫᓂᕐᒧᑦ 

ᑲᑎᒪᓂᐊᕈᓰᑦ ᐅᖓᕙᒥ, ᒥᓂᔅᑕ ᓚᕗᕋᓂᐊᕐ ᐳᓛᕆᐊᕐᓂᕕᓂᖓ ᐳᕕᕐᓂᑐᒧᑦ, ᓴᐳᒻᒥᔩᑦ ᐊᓪᓚᕕᒻᒦᓂᕐᒧᑦ 

ᐱᒋᐅᕐᓴᑎᑕᐅᓂᖅ, TNQ ᐆᑦᑐᕋᕐᓂᖏᑦ ᓄᓇᕕᓕᒫᒥ, ᓯᕿᓂᖅ ᐅᐱᕐᖔᒥ ᓱᖃᑦᓯᕕᒃ ᑰᑦᔪᐊᒥ, 

ᑐᓴᕐᑎᓯᐅᑏᑦ ᓄᓇᖃᕐᖄᓯᒪᔪᐃᑦ ᐱᖕᖑᐊᑎᖏᓐᓅᓕᖓᔪᑦ, ᐊᒻᒪᓗ ᓄᑕᐅᓯᓕᒋᐊᓪᓚᕈᓐᓇᑐᓄᑦ 

ᐊᕙᑎᓕᕆᓂᕐᒧᑦ ᐱᓇᓱᐊᕐᓃᑦ. 

▪ ᑐᓴᐅᒪᖃᑎᒌᑦᑎᓯᔩᑦ ᑲᔪᓯᑦᓱᑎᒃ ᐱᓇᓱᐊᖃᑦᑕᑐᑦ ᓄᑕᐅᓯᓕᕐᑐᐃᕋᓱᐊᕐᓱᑎᒃ KRG-ᒃᑯᑦ ᐱᑐᕝᕕᖓᓂᒃ, 

ᐱᓇᓱᑦᑏᑦ ᖃᕆᑕᐅᔭᕈᑎᖓᓂᒃ ᐊᒻᒪᓗ ᑐᓴᐅᒪᖃᑎᒌᕝᕖᑦ ᑲᑕᖏᓐᓂᑦ. ᑲᔪᓯᑦᓱᑕ ᐋᕐᕿᓱᐃᖃᑦᑕᑐᒍᑦ 

ᓄᑖᒥᒃ ᐱᑐᕝᕕᐅᑉ ᐃᓂᖓᓂᒃ ᐱᐅᓯᐅᒥᒋᐊᖁᓪᓗᒋᑦ ᐅᐸᑦᑕᐅᒍᓐᓇᑐᑦ, ᐊᒻᒪᓗ ᐱᓇᓱᐊᖃᑎᖃᖃᑦᑕᓱᑕ 

ᐱᓇᓱᕝᕕᐅᔪᓂᒃ ᐱᔭᕇᒐᓱᐊᕐᓱᒋᑦ ᐃᓗᓕᑦᑕᖏᑦ ᐱᑐᕝᕕᒥ. ᑐᕌᕐᑕᖅ ᐱᐅᓯᐅᒦᒋᐊᕋᓱᐊᕐᓂᖅ 

ᐱᑐᑦᓯᒪᓂᕐᓄᑦ, ᐊᑐᑦᓯᐊᕈᓐᓇᖁᓪᓗᒍ ᐊᒻᒪᓗ ᓄᐃᑕᑎᑦᓯᓯᐊᖁᓪᓗᑕ ᐊᑐᕐᑐᒪᕆᓐᓂᒃ ᖃᕆᑕᐅᔭᑎᒍᑦ 

ᑲᑕᓐᓂᑦ ᑕᑯᓂᐊᕐᑐᐃᑦ ᕿᒥᕐᕈᒍᓐᓇᓯᑦᓯᐊᖁᓪᓗᒋᑦ ᑐᓴᐅᒪᑦᓯᐊᖁᓪᓗᒋᓪᓗ. 

 

4. ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᓪᓗᑯᑦᑐᑎᒍᑦ ᐱᓂᐊᕐᓂᓕᕆᔨᖏᑦ ᓴᐳᒻᒥᔨᖏᓪᓗ  

ᑖᒃᑯᓇᓂ ᐅᓪᓗᓂ, ᑐᑭᒧᐊᕐᑎᓯᔨᒃ ᐃᓚᐅᕕᓕᕕᓂᒃ KRG ᑲᑎᒪᓂᖓᓄᑦ ᓄᓇᕕᒻᒥ ᓯᕗᓕᕐᑏᓗ ᐊᒻᒪᓗ 

ᒪᑭᕝᕕᑯᑦ (ᐊᐅᒡᒎᓯ 19-21). 

 

 

 

 

 

ᐱᓇᓱᒃᑏᑦ ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᖓᑕ – ᑭᖑᓪᓕᖓ ᒪᑉᐱᕋᐅᑉ 

ᐱᓇᓱᒃᑏᑦ   

 

  

ᐊᑎᖓ ᐃᓂᖓ ᖃᐅᔨᒋᐊᕐᕕᖅ 

ᑎᓃ ᐊᐸᑦ ᑐᑭᒧᐊᕐᑎᓯᔨᒃ dabbott@krg.ca 

ᓃᓂᕐᓗᒍ 2250 

ᓴᒪ ᑳᓐ ᑐᓴᕈᑎᓕᕆᓂᕐᒧᑦ ᑐᑭᒧᐊᕐᑎᓯᔨ skhan@krg.ca  

ᓃᓂᕐᓗᒍ 6952 

ᕉᓯᐅ ᕙᓛᓐᓯᐅ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ rvalencia@krg.ca  

ᓃᓂᕐᓗᒍ 2383 

ᔮᓐ ᐹᕐᓴᓘ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ jbarcelo@krg.ca  

ᓃᓂᕐᓗᒍ 2400 

ᐸᐅᓗᓯ ᐸᐱᑲᑦᑐᒃ ᑐᓵᔨᐅᓕᓂᓕᒃ ppapigatuk@krg.ca  

ᕌᐳᑦ ᑯᔩᓐᓕ ᓇᐅᓕᒫᓄᑦ ᑐᓴᕐᑕᐅᓲᓄᓕᕆᔨ rgreeley@krg.ca 

ᓃᓂᕐᓗᒍ 2386 

ᐋᔅᓕ ᐅᓓᓂᓕ-ᕓᓪ ᐊᓪᓚᖑᐊᕐᓂᑎᒍᑦ ᐱᕙᓪᓕᐊᑎᑦᓯᔨ ᕿᑲᕐᓂᒥᑦᑐᖅ 

ᐱᓇᓱᑦᑐᖃᖕᖏᑐᖅ ᖃᕆᑕᐅᔭᑎᒎᕐᑎᓯᔨᒻᒪᕆᒃ  

ᐱᓇᓱᑦᑐᖃᖕᖏᑐᖅ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ  

ᐱᓇᓱᑦᑐᖃᖕᖏᑐᖅ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ  

